
ЗАХИДАЛ 21

	 

	АМАРЧ АЯЛАН ЯВААГААР ЗҮҮДЭЛСЭН МИНЬ

	 

	1932 оны гуравдугаар сарын 26

	 

	Наиний шоронгоос өнгөрсөн түүхийн талаар чамд захидал бичиж байсан тэр цагаас хойш арван дөрвөн сар өнгөрлөө. Түүнээс гурван сарын дараа Аравийн тэнгисээс бас хоёр удаа товч захидал бичсэн. Бид тэгэхэд «Краковия» онгоцоор Ланк (Эртний нэр нь Цейлон) орохоор яаран явж байв. Тэр захидлыг бичиж суухад хязгааргүй их тэнгисийн ус мэлтэлзэн цэлийж, нүд алдам тэр усыг хараад хараад ханашгүй байв. Дараа нь бид Ланкт очиж сэтгэл санааны зовлонгоо мартагнахыг хичээн нэг сар маш сайхан амарсан юм. Бид тэр тансаг сайхан арлыг хөндлөн гулдгүй зорчиж, ер бишийн үзэсгэлэнт байгалийг нь нүд ширтэн, сэтгэл бахдан үзэж биширсэн билээ. Эртний алдар цуутай Канди, Нувара˗Элия, Анурадхапур хотууд, түүний хуучин үлдэгдэл гээд л үзсэн харсан газруудаа дурсан санахад үнэхээр таатай байнам! Тэгэхдээ хамгийн гол нь түмэн янзын амьтан биднийг ширтэн, амьдрал бургилсан халуун орны сэрүү татсан битүү ой шугуй, эгц эгц өндөр ургасан гунхсан сайхан хялгаст модод, үй түмээрээ унжсан наргил модны боргоцой, дал модоор эмжсэн далайн эрэг, хөх тэнгэр, цэнхэр тэнгистэй өнгө хослон нийлэх маргад эрдэнийн өнгөт ногоон арал мяралзан наадах далайн давлагаа дал модны навчис салхинаа сэрчигнэн хөг өргөх тэргүүтэн цөмөөр санаанд тов тодхон байнам. 

	Энэ бол халуун оронд чиний анх удаа очсон нь тэр юм. Харин миний хувьд гэвэл бүр дээр үед нэг удаа дайран гарч үзсэн харснаа бараг мартсаныг эс тооцвол бас л анхных гэж хэлж болно. Би халуунаас их айдаг байсан тул урьд нь халуун бүсийн нутгийг нэг их таалдаггүй байсан юм. Уул, тэнгис, өндөр оргил, мөстлөгийн цас нь хамгаас түрүүн миний сэтгэлийг ихэд татаж байв. Тэглээ ч гэсэн Цейлонд богинохон зуур байхдаа би халуун бүсийн үзэмж сайханд үнэхээр сэтгэл автан буцаж явахдаа тэр бүхнийг дахин үзэх сэн гэж хүсэмжлэн явж билээ. 

	Цейлонд амарсан бидний сарын хугацаа доорхноо дуусаж тэнгисийн хоолойг гатлан Энэтхэгийн өмнөд эрэгт ирсэн юм. Ариун дагина харж хамгаалж байдаг гэж домогт гардаг Канниякумарид очиж байснаа чи санаж байгаа биз. Өрнөдийнхөн буруу хазгай хэлж сурснаараа манай нэрийг өөрчлөн Коморины хошуу гэх болжээ. Бид тэгэхэд яг л Энэтхэг эх нутгийнхаа өлмийд тулж ирээд байсан ба Аравийн тэнгис Бенгалийн булангийн устай уулзалдан Энэтхэгийн өмнө мэхийн ёсолж байгаа мэт байхыг харахад сэтгэл өег тэнүүн байж билээ. Тэнд цаглашгүй тэнэгэр талбиун байсан ба тэгэхэд хэдэн мянган милийн тэртээ Энэтхэгийн умар хязгаарт сүндэрлэх бас л нам гүм, цэв цэлүүн, мөнх цасан хучлагат Гимлайн уулс миний санаанд орж ирж байлаа. Гэтэл энэ хоёрын хоорондох уудам зайд газар сайгүй ядуу зүдүү зовлон зүдүүр нүүрлэж тэмцэл хөдөлгөөн өрнөн байнам!

	Бид Коморины хошуунаас хөдөлж умрыг зүглэв. Траванкур ба Кочин хийгээд Малабарын нам гүм булан тохойнуудыг дамжин өнгөрч явахад үнэхээр өгүүлшгүй сайхан байсан ба сарны саруулд бидний онгоц ой шугуйгаар бүрхмэл тэдгээр булан тохойны хоорондуур хөвөн урагшлах нь зүүд нойрны дундах үзэгдэл мэт ээ! Дараа нь бид Майсур, Хайдарабад, Бомбейг өнгөрөн Аллахабадад ирсэн. Энэ бол есөн сарын өмнө буюу зургаадугаар сард билээ. 

	Гэвч одоо үед Энэтхэгт бүх зам эрт орой алин боловч нэг л цэг дээр тулж ирдэг бөгөөд зүүд ч бай, үнэн ч бай, цөм л шоронгоор л дуусдаг юм чинь! Тэгээд ч би одоо шоронгийнхоо сайн танил тасагт нэгэнт эргэж ирээд элдвийг бодох, чамд хүрэхгүй ч гэсэн захидал бичих зав ихтэй болоод байгаа нь энэ. Тэмцэл дахин өрнөв, манай ард түмэн, эрэгтэй эмэгтэйгүй, охид хөвүүдгүй эрх чөлөөний төлөө, манай орныг ядуу зүдүүгээс ангижруулахын төлөө тэмцэн босож байна. Гэвч эрх чөлөө бол байлдан авахад нэн бэрхтэй охин тэнгэр ажээ. Тэр нь урьдынх шигээ сүслэн бишрэгчдээс амь насаа үл хайрлан зориулахыг тулган шаардана. 

	Би шоронд ороод нэгэнт гурван сар болов. Гурван сарын өмнө яг энэ өдөр, арван хоёрдугаар сарын 28˗нд би зургаа дахь удаагаа баривчлагдсан билээ. Би чамдаа захидал бичиж чадалгүй их удав. Гэвч ухаан санааг чинь одоо цагийн явдал эзэмдэж байхад өнгөрсөн түүхийн тухай бодоход заримдаа төвөгтэйг чи бэлээхэн мэднэ шүү дээ. Би шорондоо дасаж шоронгийн ханын цаана болж байгаа зүйлээс сэтгэл санаагаа хөндийрүүлэхийн тулд жаахан цаг хугацаа ч хэрэгтэй байлаа. Үүнээс хойш чамд тогтмол бичиж байхыг хичээе. Гэхдээ би одоо өөр шоронд байна. Ингэж өөрчилсөн нь надад тун эвгүй, ажилд саадтай байна. Урьдынхаас бүр ч зайгүй давчуу юманд сууж буй. Энэ шоронгийн хана магад хятадын цагаан хэрмийн дайтай өндөрдөг өө! Хорин таван фут орчим өндөр энэ ханыг нар мандсанаасаа хойш бүтэн хагас цагийн дараа л арай гэж сая давж бидэн дээр элч гэрлээ тусгадаг юм. 

	Гэвч энэ бол түр зуурын хориг хаалт. Харин зүүдэнд хоногшсон мөнөөхөн цэнхэр далай, сүрлэг өндөр уулс, аяллын Тухай эргэн санахад тааламжтай байна. Есхөн сарын өмнө ээжтэй чинь чи бид гурав үнэхээр сайхан аялсныг зүйрлэн бодоход хэцүү байнам. 

	 


“Жавахарлал Неру : Ертөнцийн түүхийг сөхөн үзвэл I” номын ГАРЧИГ 

	 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

	Өрөлтөд 1986—12—9. 

	Хэвлэлтэд 1987—1—25

	Цаасны хэмжээ 84x108 1/32 

	Хэвлэсэн тоо 10000

	ХГ № 52/86 Зах № 374 

	Хх 13,25 Хнх 22,26 Тх 20,85 

	Үнэ 5 төг 10 мөн

	 

	Улсын Хэвлэлийн Газар. 

	Улаанбаатар Элдэв˗ Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар, Сүхбаатарын талбай, 6.

